
দেব গণ দুখে আমি সদাই কাতর।

কিন্তু কিবা করি বল? হাত নাহি মোর—

সংসার পালন আমি করি রজ গুণে;

কেমনে হইব বল প্রাণী নাশ হেতু?

না মরিলে দৈত্যরাজ নাহিক নিস্তার

তব, নাহিক নিস্তার অমর গণের।

বিরূপাক্ষ প্রিয় সেই দৈত্যকুল পতি;

তম গুণী রুদ্রেশ্বর না বধিলে তারে,

কার সাধ্য কেবা বধে?—যাও তুমি তবে

ইন্দ্রালয়ে একবার; বলগে ইন্দ্রেরে,

তিনি, অগ্নি, বরুণাদি দেবগণে লয়ে,

তুযুণ কৈলাসে গিয়া গিরীশ গৌরীরে।

রণ প্রিয় গিরিবালা অবশ্য তখনি,

দিবেন তাঁহার বাক্যে অনুকূল কাণ।

করবার করে দেবী ধরিবেন ত্বরা।

ভকত জনের নাশে যদ্যপি ত্রিশূলী

না হন প্রিয়ার পক্ষ, অবশ্য বিপদে,

রক্ষিবেন তাঁরে, রোষ অবশ্য জন্মিবে,

হেরিলে গৌরীর তনু ক্ষত শুম্ভ বাণে।

রোষিলে ধূর্জ্জটি, রণে, মরিবে নিশ্চয়

দুর্ম্মদ দানব;—দেবগণ রক্ষা পাবে;

মুক্ত হবে তুমি চির কারাগার হতে।”

